
Ils Dis da l’ova 2009 da Samedan vessan 

d’esser üna festa per tuot la famiglia. In-

furmaziuns, trategnimaint, ster da cum-

pagnia, experimaints e discussiuns staun 

i’l center da quist’occurrenza, chi ho lö 

per la terza vouta.

3 percuors (a pè u cul velo) spordschan 

infurmaziuns ed experimaints davart il 

tema «Ova da baiver, ova persa, ova da 

plövgia».

Il proget da scoula «Perche alguan ils 

 vadrets?» es expost intuorn la chesa 

 cumünela.

Pels pitschens do que divers posts davart 

l’ova in l’üert da la chesa Planta.

Litteratura e musica cul tema „Von Undi-

nen und Nymphen“ do que in sanda zie-

vamezdi cun Verena Buss e David Sonton.

Il Duo Rowan e Lucia Smith sunan il cla-

vazin ed il contrabass in sanda mezdi.

L’Uffizi federel per la natüra e l’ambiaint 

muossa ün’exposiziun i’l foyer da la chesa 

cumünela. Ils temas sun «Provedimaint 

sanitari da basa», «Micropolluziun» e 

«Mantegnimaint da l’infrastructura da 

drenascha pel territori abito». 

Simposium culs experts renumnos prof. 

Daniel L. Vischer, prof. Joel Gat e prof. dr. 

Rik I.L. Eggen davart il tema «Chi porta la 

respunsabilted per l’ova?»

Arena cul listess tema cun trais experts 

impü: prof. dr. Albert A. Stahel,  dp dr. 

Werner Balderer e dr. Jürg Kappeler

La suprastanza cumünela s’allegra da 

 festager ils Dis da l’ova insembel cun tuot 

la populaziun

Contribuziuns per la prosma Padella ve gnan pigliedas incunter fin mardi, 

ils 15 settember 2009!

padella
Infurmaziuns da Samedan

Settember nr. 9/2009 

Anneda XIII

la padella

Vschinaucha

Pravendas

Societeds, Instituziuns

Plazzet 4, CH-7503 Samedan 

T +41 81 851  07 07, F +41 81 851 07 08, gemeinde@samedan.gr.ch, www.samedan.ch



la padella nr.9/2009   |   www.samedan.ch2



3la padella nr.9/2009   |   www.samedan.ch

Annunzcha

Voust T’annunzchar? Trametta il  talun 

seguaint fin 15.09.2009; o hast amo 

 dumondas? Comitè da Festa:  

Reto Lamprecht, Craistas, 7536 St. Maria,  

T 079 812 59 93,  

e-mail: reto_lamprecht@bluewin.ch

Il chantun surpiglia la coordinaziun. In 

Grischun staun las seguaintas persunas a 

disposiziun per dumandas in connex culla 

realisaziun: Bruno.Maranta@dvs.gr.ch, 

Departementssekretär, T 081 257 23 13; 

 Patrick.Geissmann@dvs.gr.ch, Projekt-

leitung, T 081 257 23 13

Il register d’abitants in Svizra nu d’eira 

pü bod unificho. Da chantun a chantun, 

dafatta da vschinauncha a vschinauncha 

pudaiva que varier. Quecò chaschunaiva 

bgers sbagls e granda lavur illa comuni-

caziun traunter las instanzas. Uossa pre-

scriva la Confederaziun l’armonisaziun 

da quists registers. Schabain cha quella 

pretenda grands sforzs, impustüt da las 

administraziuns cumünelas, as po esser 

persvas, cha l’esit surpassa las spaisas.

Il barat da datas electronicas traunter  

ils uffizis cumünels, chantunels e fede-

rels vain simplificho.

L’innumbraziun dal pövel tradiziunel  

mincha 10 ans d’eira ün grand sforz per 

privats ed administraziuns cumünelas, 

e l’actualited da las statisticas da po-

cha düreda. Grazcha a l’armonisaziun 

po l’uffizi federel da statistica publicher 

cifras actuelas quatter voutas l’an.

Quellas cifras sun ün’importanta basa  

da planisaziun pel maun public scu eir 

per l’industria privata.

Cun que cha la chaseda (tuot las per- 

sunas, chi vivan illa listess’abitaziun) 

es ün’united importanta per la statis-

tica, stu uossa gnir indicho per mincha 

persuna, in che abitaziun ch’ella sto. 

Possessuors da chesas ed administra-

ziuns d’immobiglias sun perque oblios 

da furnir las infurmaziuns correspun-

dentas.

L’armonisaziun dals registers d’abitants 

es ün proget da l’Uffizi federel da stati-

stica, chi ho miss ad ir üna hotline per 

dumandas: T 0800 866 700. 

decennis üna taimpra fich industriela a 

l’areal da la staziun.

Il mür, chi pozza la via davaunt la  

chesa Figilister, d’eira falamber ed ho 

stuvieu gnir rimplazzo.

Ils fabricats da la fermativa dal bus e  

dal nouv chesin d’immundizchas tar 

l’ospidel progredeschan bain e vessan 

d’esser glivros la fin d’october.

Il condot per l’ova da plövgia tal depo- 

sit da la Viavier retica es ruot in divers 

lös ed ho stuvieu gnir rimplazzo d’ün 

condot provisoric.

Ils baunchs publics vegnan zievamaun  

munieus cul nouv logo da Samedan. 

L’Ufficina protetta, l’ufficina da giar-

suns falegnams ed il servezzan tecnic 

cumünel as partan las lavuors.

La sanaziun da l’infrastructura (ova da  

baiver, ova persa, ova da plövgia, elec-

tricited, telefon, GrischaVision, etc.) tal 

Bügl da la Nina progredescha bain.

Il tet da la scoula professiunela a Pro- 

mulins vain sano. In seguit vain er-

ret lo ün grand implaunt solar, chi 

vess da furnir ova choda per la chesa 

d’attempos e da fliamaint, per la 

scoula professiunela culla mensa e per 

la sela polivalenta. L’an chi vain gnaro 

auncha installeda üna pumpa per la 

chalur da la terra.

La sela da gimnastica a Puoz es gnida  

adatteda a las exigenzas da sgürezza 

modernas. A listess mumaint s’ho rim-

plazzo il fuonz da 35 ans.

La firma Martin Conrad SA ho alluntano  

ils tancs d’öli, chi vaivan do düraunt 

Pels 16 avuost 2010 offrins nus üna plazza 

da giarsunedi scu specialist/specialista 

pel mantegnimaint da la gestiun

cun certificat d’abilted federel.

Lezchas:

chüra, cunagianda e mantegnimaint  

da las infrastructuras cumünelas,

parcs e vias 

lavuors da mantegnimaint, controlla,  

survagliaunza e reparatura

collavuraziun tal servezzan d’inviern 

Pretaisas:

– finischun da la scoula secundara u 

 reela

indschegn manuel 

interess per lezchas organisatoricas 

abilted da lavurer in ün team, fidelted,  

sandet robusta

Interessent(a)s paun drizzer Lur annun-

zcha (cuors da la vita, hobis e

fotografia) fin la fin d’avuost 2009 a l’ad-

ministraziun cumünela

da Samedan, uffizi da fabrica, Plazzet 4, 

7503 Samedan.

Il giarsunedi da prouva ho lö düraunt las 

vacanzas d’utuon.

Infurmaziuns survegnan Els/Ellas tar:

Beat Padrun, capo servezzan tecnic, 

 telefon 078 687 40 20

A partir dals 1. settember 2009 velan las 

seguaintas uras d‘avertüra:

marculdi: 13.30 – 17.00

venderdi: 13.30 – 17.00

sanda (be stagiun da sted): 10.00 – 11.45 e 

13.30 – 16.00

Düraunt las uras d’avertüra es il post 

d’immundizchas survaglio e chüro. Il lün-

deschdi, mardi e la gövgia es el serro. 

Roba bloccanta fin ad 1m3 vain accepteda 

gratuitamaing. Quantiteds pü grandas 

sun d’alluntaner directamaing tal post da 

sortir Sass Grand da la Bernina Recycling 

SA a Bever.

Sar Corsin es oriund da Stierva – tenor el 

la seguond bella vschinauncha da l’Eu-

ropa zieva Samedan – e demuossa que eir 

in sieu discuors festiv discurrind traunte-

raint rumauntsch. 

Schabain cha que detta üna pruna temas 

actuels, degns da gnir druvos in ün di-

scuors dals prüms avuost, scu per exaim-

pel la Svizra scu naziun sportiva, las 

tschernas i’l cussagl federel u la crisa da 

finanzas e d’economia, vöglia el tgnair 

ün discuors politic, siand ch’el saja sgür 

gnieu invido scu politiker, cumainza sar 

Corsin sieu pled festiv. 

Alura fo’l allusiun a sieu pled dals 1. 

avuost d’avaunt 20 ans e constata, cha 

bger da quel vela eir hozindi. El es au-

nch’adüna furtüno da pudair viver in 

Svizra, üna naziun fundeda sülla volun-

ted politica, inua cha regna la pêsch, 

inua cha la rait sociela tegna bain, inua 

cha la natüra e l’ambiaint vegnan pro-

tets, inua cha la democrazia vain vivida 

ed inua cha la populaziun ho ragiunt ün 

ot standard da viver.

Corsin Farrér es persvas, cha nos pajais 

superescha eir ils problems actuels (crisa 

economica, finanziaziun da las ouvras 

socielas, clima, violenza da giuvenils) e 

cha nus possans guarder i’l avegnir cun 

optimissem, curaschi e fiduzcha. El ma-

nagia però eir, cha nos bainster ans oblia 

d’esser solidarics cun umauns - tar nus 

ed a l’ester - chi staun main bain, d’es-

ser forsa ün pô pü modests e moderos. 

Politicamaing pledescha Farrér per aver-

tezza, spiert cosmopolitic, pragmatissem 

ed entusiassem. El es cunter il patriotis-

sem fanatic e l’insister ostino sül existent, 

I’l ram dal proget „Protecziun cun-

ter  lavinas e boudas da Puntraschigna“ 

 vegnan Sül Muot da Barba Peider pel 

 mumaint fabrichos raits da naiv. Siand 

cha in vicinanza nun es avaunt maun 

üngün’ova per fer la molta, as svulaiva 

l’ova cun elicopters da Puntraschigna fin 

sü tal plazzel da fabrica. Que d’eira fich 

cher e chaschunaiva grands disturbis per 

la populaziun.

In discussiun e cul permiss dal guardgia-

peschs Reto Gritti e da l’Uffizi chantunel 

per la natüra e l’ambiaint s’ho uossa de-

cis da piglier l’ova da quinderinavaunt 

our dal Lej Muragl (mincha vouta var 800 

liters) e da la svuler 3 fin 5 voutas l’eivna 

tal plazzel da fabrica, inua ch’ella vain 

svödeda in ün batschigl dad 8 m3.

Per ulteriuras infurmaziuns sto gugent a 

disposiziun l’Uffizi pel god dal Grischun,  

T 081 851 20 80.

La Svizra, nossa tera seia ena tera da vi-

glia, ena tera da voluntad!

dschand cha que provochescha be con-

fruntaziun e provocaziun.

Per glivrer appellescha l’oratur a nos op-

timissem ed a la vöglia da lavurer vi da 

nos stedi, per cha la Svizra resta ün stedi 

da dret democratic, benestant e sgür.

Ena cordiala buna seira, en cordial ba-

vegna a tots ansemen. Ed oravantot er 

igls pi cordials saleids a tots giasts da 

gliunsch e manevel. Igl am è  en onour e 

plascheir da dastgeir tigneir chesta seira 

cò a Samedan igl pled festiv.

Scu tg’igl è a Vous forsa ancunaschaint è 

mies li nateiv, mies domicil, la vischnanca 

da Stierva.

füss que pussibel da fabricher e man-

tgnair tuot l’infrastructura turistica. Alura 

appellescha ella a quels proprietaris, chi 

nu drouvan lur abitaziuns uschè suvenz, 

da las der libras per suotfitter. Cha be üna 

vschinauncha populeda saja üna vschi-

nauncha populera e cha’ls numerus ga-

stronoms ed afferists sajan dependents, 

cha que chi vegna fabricho, vegna eir 

druvo. 

Il böt da l’organisaziun San Murezzan 

Engiadina saja d’augmanter la valur da 

quista regiun e da render consciaint als 

giasts sia natüra fantastica e l’infrastruc-

tura turistica extraordinaria. Per serrer il 

rinch agiundscha Ehrat, cha sia organi-

saziun collavura per quist böt cul listess 

entusiassem scu a lur temp ils Trais Con-

federos.

Angraztg fitg per Vossa attenziun, bela 

seira, bela festa e pi tard buna notg! 

A bun ans veir tar otr’occasiun! 

- Viva la patria - Viva la Svizzera - Viva 

l’Engiadina – Viva Samedan

Duonna Ariane cumainza sieu discuors 

fand üna punt traunter ils Trais Confe-

deros dal Rütli e’ls pioniers dal turissem 

engiadinais. Tuottas duos gruppas he-

gian demusso curaschi, spiert innovativ 

ed amur per la patria. In s’unind sajane 

dvantos ferms ed hegian do importanza 

al motto «diversited ill’united». E precis 

quecò hegian eir fat las 13 vschinaunchas 

da Malögia fin Zernez avaunt duos ans, 

cur cha s’haun unidas ad üna cumünau-

nza turistica cooperativa.

La referenta ingrazcha als preschaints per 

lur tscherna da l’Engiadina scu seguond 

domicil e per lur fidelted. Sainza els nu 

Il traget Muntarütsch-Muntatsch es già 

adüna sto populer tar peduns, curriduors 

e velociclists. Uossa ho’l clappo ün nouv 

„outfit“, chi’l pudess render auncha pü 

attractiv, nempe l’indriz TimeTrack. Quel 

pussibiltescha a minchün d’imsürer precis 

sieu temp pel percuors e da’l congualer 

cun oters. 

Tal start s’ho d’implir üna carta da buller. 

Quella as buolla tar l’ura aunz cu chami-

ner, cuorrer u pedaler uschè svelt scu pus-

sibel sü Muntatsch. Cusü – voul dir zieva 

3.4 km e 412 m pü ot – as buolla la carta 

darcho e’s metta quella aint illa chartera 

previsa. Il resultat cumpera pü tard sün 

www.timetrack.ch ed a’s survain ün e-

mail cul temp ragiunt.

Duos sportlers da prestaziun haun absolt 

il percuors e stabilieu ün temp directiv:

Gian Duri Melcher, passlungist d’ot nivo e 

mneder da la scoula da passlung da Sa-

medan, es currieu la stricha ed ho druvo 

18 minuts e 24 secundas.

Il profi da mountainbike Lukas Buchli 

da Samedan es pedalo sü in 16 minuts e 

47 secundas

Nossas gratulaziuns vaun

ils 1. settember

a duonna Amalia Gotsch-Herzog pel 

90evel anniversari

ils 2 settember

a duonna Lidia Keller-Ratti pel 75evel an-

niversari

ils 6 settember

a duonna Palmira Giger-Melchior pel 

85evel anniversari

ils 6 settember

a duonna Margreth Feuz-Putscher pel 

90evel anniversari

ils 9 settember

a duonna Maria Meyer-Garofalo pel 

75evel anniversari

ils 14 settember

a duonna Anna Katharina Wieland-

 Badraun pel 80evel anniversari

ils 20 settember

a sar Erich Fischer pel 80evel anniversari

ils 30 settember

a sar Emil Cantieni pel 75evel anniversari

Nus giavüschains a las giubileras ed als 

giubilers bgera furtüna e buna sandet!

Già per la 37evla vouta haun gieu lö ils 

cuors rumauntschs da sted da la Funda-

ziun de Planta e que cun grandischem 

success ! Il numer da partecipantas e da 

partecipants s’ho in conguel culla sted 

passeda augmanto per 45%! Minch’an as 

partecipeschan eir varsaquauntas per-

sunas chi sun gnidas a ster in nossa val. 

Ma che sun lur radschuns d’imprender 

rumauntsch, hozindi cha tuots discuor-

ran tudas-ch e cha tres que la necessited 

nun es pü deda? Sper genituors chi vö-

glian imprender puter per pudair in se-

guit güder a lur iffaunts a fer lezchas sun 

que persunas, chi haun la buna vöglia e 

l’ambiziun d’almain vulair cul temp in-

cler rumauntsch. Glieud chi voul pudair 

seguir a discuors traunter cuntschaints 

u dafatta incler che cha vain dit in ra-

dunanzas cumünelas. Cun que cha’ls 

cuors düran üna u duos eivnas (tenor 

giavüsch) ho lö ün’inscunter intensiv cul 

rumauntsch, que chi do üna fich buna 

basa. Düraunt l’an as po frequenter cuors 

rumauntschs spüerts dad otras organisa-

ziuns per l’an zieva darcho passanter ün 

u duos da noss cuors intensivs sün desch 

differents livels. 

Per persunas, chi haun a sieu temp im-

prains rumauntsch in scoula, ma nu 

s’haun daspö lo mê pü dedichedas pü 

intensivmaing a la lingua, vainsa pu-

dieu fer quist’an üna spüerta speciela. 

Düraunt duos aunzmezdis s’ho pudieu 

rinfras-chir reglas da l’ortografia e da la 

grammatica. Quist cuors, ho gieu ün fich 

grand rimbomb ed gnaro mno tres eir 

darchol’an chi vain. 

Per glieud chi discuorra fich bain ru-

mauntsch (impustüt eir per indigens!) ho 

minch’an lö ün’eivna da «seminar cul-

turel», inua cha perits as dedicheschan 

a differents temas. Quista sted s’ho üna 

vainchina da persunas partecipeda als 

moduls «L’importanza dal god in Engia-

din’Ota», «La Val Müstair – her ed hoz» e 

«Duos vuschs contemporaunas da la lit-

teratura ladina – Luisa Famos ed Oscar 

Peer». 

Ils 38 evels cuors rumauntschs da sted da 

la Fundaziun de Planta haun lö dals 12 fin 

als 23 lügl 2010. Detagls vegnan publichos 

a temp ütil illa „Padella“.

Stimedas lecturas, stimos lectuors

Zieva üna posa pü lungia es nos Cuc poet 

da retuorn e’ns porta duos poesias finas 

d’amur. Grazcha fich! Il spetter ho cunv-

gnieu.

Lur prodots litterars paun Els trametter a 

bilinguited@bluewin.ch

Avaunt ed uossa, che gnaro?

Ün batterdögl d‘he insagio

ün süerv sedschdus d‘immaint futur:

Tuot s‘ho müdo, be noss‘amur

i‘l champ d‘la fè, scu graun doro,

fluresch‘e mê nu secharo.

Darcho ün di vo vers la fin

staungel s‘stenda la sumbriva

tuot s‘parderdscha per l‘inclin.

Il cher sulagl aunz cha vain s-chür

batta sia ela d‘fö

cun debel fled l‘ultim suspir

Aunz sieu tramunt el charezzer

stu ta vist‘amabl‘e püra,

be perque l‘cunvain l‘alver.



Infurmaziuns per giasts

Settember nr. 9/2009

 

Gästeinformation

Samedan Tourist Information, CH-7503 Samedan 

T +41 81 851  00 60, F +41 81 851 00 66, samedan@estm.ch, www.engadin.stmoritz.ch

